
1.0 KANGIQHIPKAIDJUT  

Pidjutauninga uumani tukhiqtup  

Tikinnahuarutaa haffuma Tukhiutit Tukhirutikhanut (RFP) ikayuutikhat piyaangani Ilagiingnut 
Ningarnirmut Qimaaviit Qamanittuami, Panniqtuumi, Uqhuqtuumilu ihuaqtunik havaktiqariangani 
ikayuutikhaniglu ayuittiarnirmut pivallianirmut. Nunavut Tunngavik Timiqutinga (NTI) havaktiilu 
qiniqhimaarniaqtaat una havaakhaq atugakhailu hunat. 

Nalvaaqhigiaqaqtutin amigaittunik naunairutingnik talvuuna hivunikharnik havaakharnik 
ikaarnikhangit piqaqtukhat talvani Ilangani 2 uvanilu naunaitkunmi ataani. 

Kiugiaqangittutit tamainnik atuqtakharnik uvani RFP-mi. Tuyuriaqaqtutin tukhidjutikharnik ilanganik 
taimaa ihuaqtumik ayuittiariikhimayangnik, havakpakhimayarnik, hanaqidjutikharnik, 
ilihimayangniglu. 

 

1.1 Kangiqhidjut 
NTI-kkut katimayiit taapkua kivgaqtuqtut Nunavunmi Inuinnarnik ataani 1993mi Nunavunmi 
Nunataarutaanut Angirutaa, kitut naunaiyaqhimayut nunataarutit angirutit (taiyauvaktuugaluaq imaa 
Nunavunmi Nunataarnikkut Angirutit). NTI-kkut tikinnahuarutait amigairyuumilugit Inuit 
maniliurutait, inuuqatigiingnikkut, pitquhikullu inuuhiqattiarnirmut imaa tamaat atulirlugu Nunavunmi 
Nunataarutaanut Angirutaa. Kangiqhittiarumaguvin mikhaagun NTI-kkut (ilauyut inmi Niuvirnikkut 
Maliguagakhatigut) unalu Nunavunmi Nunataarutaanut Angirutaa, qinirlugu una www.tunngavik.com. 

NTI havakhimaanginaqtun ikayurianganik Inuit ayurnautiqaqtunik aihimavikhaittunik, 
aulattittiyaangallu aihimavikhailiuqtunik iglukharnik qimaavikharniglu avatingni Nunavunmi 
tuniyaangat qayangnairutikharnik inikhavikharnik inungnut ayungnautiqaqtunik igluilliuqtunik 
aihimavingminiluuniit ayurnautiqaqtunik.  

2.0HAVAATIGUT UPALUNGAIYAUTIT UNALU ATUGAKHAT  
2.1Havaakhangit 

NTI apiqhiyut naunaiyaqhimayunik tukhiutinik ayuittiaqhimayunin inungnin tunihiyaamingnik HR-
kkunnit uvvalu ayuittiarnikkut pivallianikkut ikayuutinik pingahunun 24nik igliqaqtunun ilagiingnun 
ningarnikkut qimaaviit nayugaqaqtut hamani Qamanittuaq, Panniqtuuq, Uqhuqtuurlu. Una 
hivulliqpaamik havaakhaq taimaatut, iniqtaukpat NTI-kkut ihuariyainnik, ikayuutikhanik 
hivuniptingni aadjikkutavyainnik havaakhanik kaantulaakhaniglu qanurinningit igluqpait taapkua 
havaktauliqtut tamainnit Nunavunmi. NTI-kkut uuktuqtaat una havaaq ihuatqiyamik taimaalu 
kivgaqtuutit tuniyauyut ihuaqtumik uvvalu ihuaqtumik humiliqaak; Una havaakhaq hivulliuyuq 
uuktuqtauyuq, ihuaqqat, ihuaqhiyuumirutiginiaqtaat qanuq kivgaqtuutit aulayut uvvalu qanurinningit 
inuuhiit Inuinnainut tamainnit Nunavunmi nunallaani. 

• Igluqpait Qamanittuami Panniqtuumilu niriuktauyut angmarlutik uvani Qiqaiyalirvia 2027, 
atauhirlu Uqhuqtuumi niriuktauyuq angmarluni uvani Qiqaiyalirvia 2028. Taimaalu, tamaita 
pingahut nunallaat ihariahuktut aadjikiiktumik kivgaqtuutinik, iniqtirlugit havaakhat 
Qamanittuami Panniqtuumilu tikitinnagu Qiqaiyalirvia 31, 2027 hivulliuyukhaq.  

http://www.tunngavik.com/

• Havaqatigilugit nunamingni Haamlatkut ihariagiyauyuq naunaiyaqhimayurlu ataani. 
 

Una havaakhaq piqaqtun pingahunik ikayuutikharnik ilanganik: 

1. Havaktuliqiyitkut Ikayuqtiuyut: HR-kkut munarihimaarniaqtun iniqtigiyaangat hunauyut 
havaakhangit piqaqtukhat havaktiqarianganiglu tamarnit pingahuuyut munaqhiviit, humiliqaak 
pigiaqagumik. Una ilauyuq, kihimi kiglivikhaqanngittuq tapkuninga: 

o Havaglugit havaakhat naunaiyautait (JDt) havaakhanun taapkua ihuaqtut kitunun 
nunallaanun; una ilauyuq, kihimi kigliqanngittuq haffumunga, hunat ataani. 
Ikayuutauniaqtuq havaglugit Nunavunmi aadjiliurlugit uvvalu pilugit nutaat qimaaviit 
nayugakhait ikayuutikhat haffumunga. Havaqatigiyakhatit nunangni Haamlat. 

• Uqaudjauyi 
• Qimaavik Aulapkaiyilluaq 
• Ikayuqtauyumayunut Ikayuqti Havakti 
• Pitquhikkut Ikayuqti Havakti/Inirnikhaq 
• Pinahuaruti Tutqikhaiyi 
• Nutaqqiqqivingmi Havakti 
• Kukialuk 
• Haluummaqhaiyi 
• Himmautaullaktuq/Havakaffuktuq Qimaavingmi Havakti 
 

o Iniqhimaittuq uuktuutigiyauyurluuniit havaamut qanurittaakhaanik, piqarumi, 
tuniyauniaqtuq ikayuqtiuyumut taimaa kaantulaak tuniyaukpat qilamiurnaittumik 

o Tutqiqharlugit ilitaridjutikkut uvvaluuniin naunaitkutinik piyakhat uvvalu ihuaqtut 
maligakhat atauttinun havaanun niriuktauyut, hapkunungalluaq uqaudjinikkut havaanun.    

o Havaglugit ihuaqhainikkut naunaitkutait atauttinun pingahunun nayugainun, 
ihariagiyaukpata, havaqatigilugit nunamingni Haamlat.    

o Katitirlugit atuqtauyut Nunavunmi qimaaviit maliruagakhait havauhiillu. Una 
ikayuutauniaqtuq havaglugit aadjikiivyaktut maliruagakhat pingahunun ilagiingnun 
ningarnirmun qimaaviit piyaangani kivgaqtuutit ihuaqtut, ihuaqhaiyut, ihuaqtullu 
tamainnit nunallaani.  

o Piliurluni uuktuutinik ikayuriami iluanit maligangit qanuriliurutingillu (ukunatitut piyut 
titiqqat, himmautingit aallanngurningit, hivituyuq qanuriliurutingit titiqqat, 
hunavalugluuniit) unalu naunaipkainiq uuktuutingit pigiami manikharnirmut 
timiqutigiyangit ihariagiyangit (ukunatitut pingahut tatqiqhiutit qaangiraangat 
taiguagakhat, qitqani-pitillugu taiguagakhat, unalu ukiuq tamaat taiguagakhat; havaaq 
uqaqtakhaq). Munariyakhat manikharnirmut timiqutigiyangit.  
 

o Qauyiharlutin pivallialiurlutillu ihuaqtunik akiliuhiarutikhanun naunaiyarutinik 
tamainnun nunallaanun tamainnun ihuaqtunun havaakhanun ihariagiyaukpata; 

puiguqtailutin pilugit havaktinun ikayuqtiinni akiliuhiakhainnit tamainnit nunallaani 
ihumagilugit.  

 
o Havaglugit tuhaqtidjutit uvvalu akhuuqhaidjutit tamayat, naunaiyarlugit tuhaqtidjutit 

ikayuutit uvvalu piyakhat humi piyariaqaqqat, uvvalu havaqatigilugit atauttit nunamingni 
Haamlat.  

 
o Ihariagiyaukpat, havaqatigilugit nunamingni Haamlatkut munarilugit 

havaktikhaqhiurnikkut havauhiit munarilugillu havaakhat akittaqutautit. 
 

2. Ayuiqhainirmut Ihumaliurut: Piliuqtukhauyugut, ihuaqharlugit, ihuaqharlugillu 
ayuiqhattiarumayarnik pivalliadjutikhanut atuqtakhat taimaa qimaavingni havaktit tamainnit 
nayugainnit ihuaqtumik ayuiqhayanginnit. Una ilaqaqtuq havaamut pilluaqhimayunik 
atuqtakhanik tamainnut havaakhanut tamainnit igluqpangnit, ukuallu hunavaluit tamaita 
iniqtiqtakhait (takupkailutigluuniit iniqhihimayut aadjikkutaanigluuniit) humaangittuq 
ayuittaminik. 

o Ilihaqtakhat ilauyukhat, kihimi taapkuanginaungittut: 
 Ilitquhirnik kangiqhipkaidjutikhat imaalu Nunavunmi Inuit ilitquhiinik 

qauyimayakhainnik ayuiqharvikhat piyariaqaqqata, imaalu havaqatigilugit nunamingni 
Hamlatkut   

 Tuquffihungnikkut-kangiqhidjutiqaqtut uvvalu pitquhikkut qayangnaittumik 
munaqhidjutit   

 Qilamiuqtuqaliqqat hatumiarniq ingattaqtailinahuarnirmullu   
 Havagvingmi qayangnautit, ilauyut:  
o Havakvingni Qayangnaqtunik Tamayanik Kangiqhidjutikkut Auladjutit (WHMIS) 
o Havagvingmi upalungaiyarniq ihumalungnarnirlu naunaiyarni 
o Havaktiit Aanniaqtailinginnit Akiliuhirnikkullu Katimayiingit (WSCC) pitquyauhimayut 

naahuriyaillu 
 Aanniqtuqaqqan Ikayugiaqaqtunik/CPR-niglu 
 Ihumakkut aanniaqtailiniq uvvalu ipiralaingnikkut, ilauyut ihumakkut 

aanniaqtailinikkut aaniqtuqaqat munaridjutit uvvalu opioidsnik ilihaidjutit 
 Ayuiqhaplutik Inminiiqtailinikkut Ikayuutikhanik Ayuiqharniq 

(ASIST)/Qayangnaittumik Uqaqtuq   
 Ihumamitigut ilihainiq ilamingnut unalu inuuqatiminut ningarniq   
 Ihumakkut ilihaidjutit ihuanngittumik nutarautilugit atuqhimayait uvvalu 

ingilraarnitatigut/ukiuqaqtunun quglukhimanikkut   
 Inunnguiniq ilihaidjutit (naittuq titiraqhimayuq)   
 Angayuqaangunikkut ikayuutit uvvalu ilihalihaaqtut nutaqqat ilihautikhait ikayuutit   
 Nanminikkut munaridjutikharnik ilittuqhaidjutikharniglu/ilihairutikharnik talvuuna 

aallatqiinguyut tuquffihuktitauhimayut   

 Ilihaidjutit pittiarnirmun hiamittiqtailinirmullu 
 Ayurnaittut titiqqiqinirmut unalu ayuittiarnirmut ayuittaminik ayuiqhainiq (ukunatitut 

Microsoft Office, hunavalugluuniit) ihariagiyaukpat, uqaqatigiigiamilu nunamingni 
Haamlatkunnut.  

 Ayuiqhainiq iluanit maligangit qanuriliurutingillu (piliuqhimayuq Havaktuliriyiitkut 
ikayuutikhamut aulapkaininngit).  

 Ayuiqhainiq nunavunmi maliganginnik, maligangit, qanuriliurutingit, maliktakhangillu 
ihariagiyaukpat (una uuktuutigillaglugu, ihariagiyauyuq naunaipkainiq, 
ikayuqtaunahuat hiamittiqtakhaungittumik, havaaq uqariami, hunavalugluuniit.) 
 

3. Ayuiqhainirmut Ihumaliurut Tuniqhainiq: Tuniluni ajuirharnikkut pivallialiuqnikkut 
tamajakhanik iliharutiniklu pingahuni nunallaani. 

Ikayuqtit hivumuuqtilugit aallatqiit ihumagiyatik qanuq qaffiiqturlutik hivitunikhaillu 
ayuittiarnirmun pivallianirmun ilihaidjutit havaktauyukhat. Hivulliuyukhat 
tunihinirmun hapkuninga ilihaidjutinik ihumagiyakhait humi qimaaviit 
angmaqtauniaqqat qanurlu upalungaiqhimayut, kitut hivituniqaqtut pingahunin 
siksinun tatqiqhiutinun kinguani kaantulaak tuniyaukpat. Ihariagiyauniarungnaqhiyuq 
aulahimaaqtumik ilihaidjutinik qimaaviit angmaqqata. Takulugu Titiraqhimayuq 2.1. 
Mikiniqhakkut, una ilauyukhaq: 
 Atauhirmik inungmik havaktinut ayuiqharvikhanik tamainnit nunallaani igluqpak 

angmaqtinnagu  
Pitqujauhimajut ilihaqtakhat tamainnut havaakhanut iniqtauyukhat igluqpak 
angmaqtinnagu, aturlutik hailijunik atuqtakhanik imaatut upautilutik, 
(qaritauyakkut, ungahiktukkut, imaaluuniit qaritauyakkut iliharnirmik).  

 Ayuiqhavikhat aviktuqtauyukhat aullaqtirutikhanut ayuiqharvikhanik, 
aullaranginnaqtumik ayuiqharvikhanik, imaalu ayuiqharvikhanik nutaanut 
havaktikhanut imaaluuniit havaktit aallannguqqata.  

 Tamarmik katitirvingit piqaqtukhat naunaiyattiaqhimayunik titiraqhimayunik 
hunanik ilauyunik imaalu naunaiyattiarlugit qanuqtut ayuiqhaidjutikhat 
tuniyauvagiakhainnik — (qaritauyakkut, upautilutik, ungahiktukkut, imaaluuniit 
atauttikkut ajuiqhaudjilutik). 

o Uuktuqtut tikkuaqtuiyukhaugaluit kaantulaaktunik, uvvaluuniin quyaginnaq aallat ilauyut 
uvvaluuniin tigummidjutiqaqtut kitut ilauniaqtut tunihilutik kivgaqtuutinik ihariagiyaukpat, 
uvvaluuniin kitut ikayuqtaaqtut havaakhamun.    

o Akhuuqhaidjutikhanik tunihilutiglu ayuiqhaudjinirmik iliharvikhanik, imaalu 
aullaraanginnaqtumik ikayuutikhanik qimaavingnut, ihuaqutauyuq.    

o Akhuuqhaidjutikhanik uqaudjinirmiglu kivgaqtuidjutikhanik, imaalu aullaraanginnaqtumik 
ikayuutikhanik qimaavingnut, ihuaqpiaktuq.    

o Ihuaqharlugit, ihariagiyaukpata, Nunavunmi uquarmiuvikhat havaqatigiigutit atuqtullu 
ayuiqhaudjutini ihuaqutinik. 

Tikkuaqtauyuq uuktuqtut unniudjuiniaqtuq NTI-kkunnut uvvalu/uvvaluuniin nunamingni 
Haamlatkunun, kihimi havaqatigiyakhait nunamingnit tigummidjutiqaqtut atauttini nunallaani 
piyaangani nunamingnit idjuhiit pidjutiqaqtut havaakhanun tamayanut, munaridjutinut, atugakhanullu. 
Una ilauyuq, kihimi kigliqanngittut hapkununga: 

4. Qamanittuaq Haamlangat 

5. Panniqtuuq Haamlangat 

6. Uqhuqtuuq Haamlangat 

1.2 Havaakhap Naunaitkutaa/Hivitunikhaa 
Ihivriuruiqhugit tamaita tuyuqtauyut tukhiutit, kaantulaak niriuktauyuq tuniyauluni akimayumut 
uuktuqtumut qilamik.  

Havaakhaq niriuktauyuq iniqtauluni uvani Imaruqtirvia 30mi, 2027. 

1.3 Kaantulaaqaqtut Atanniqtuidjutit 
Kaantulaakhat RFP-mit hanaqiyauniaqut NTI-kkunnit kinamiluniit tikkuaqtamingnit, uqautauniaqquq 
una kaantulaanguyuq tuniyaukpat.  

Havaamik hivuliqhuqti tikkuaqtauniaquq qiniriagani qanurilivallianiganik qakunnguraangat 
ihuaqhailunilu katimadjutinik ahiinik ikayuqtigiingnik havaktuniglu piyariaqaqqat. Havaamik 
hivuliqhuqti uqarvikhalluaq havaamut. 

2.0 MALIKTAKHANGIT IKAYUQTIUYUT  

2.1 Tuyuutikhat Apiqhuutillu  
Havagvik inugluunniit piyumayuq (Uuktuqtuq) tuyuqtaaqtuq qaritauyakkuurutikkut 
aadjiliuqhimayumik tukhirutimiknik. Tuyudjavat tikitinnagu 5:00 unnukpat,  uvani Hikutirvia 2, 2026, 
uvani qaritauyakkut titiqqidjutimi: 

Nunavut Tunngavik Timiqutinga  
Turaarvigilugu: Jason Briffett 
Qaritauyakkuurutaa: procurement@tunngavik.com  

Tuyuriami tukhirutinik qaritauyakkut, nakuuyuq tuyuqtauyukhat tikitinnagu umigvikhaa. NTI-kkut 
munarilimaitait qaritauyakkut titiqqidjutit ulapiqutaukpata, tamatkiumanngitpata, tikitpat 
qaangiqhimayumi umigvikhaanit, aallanigluuniit pidjutiqaqtunik. 

NTI qinilimaitavut tukhiutit tuyuqtauyut umigvikhaa qaangiqqat uvvaluuniin tuyuqtauyut aallamun 
nayugaanun qulaanin. 

Tamaita apiqhuutit talvuuna RFP-kkut titiraqtauyukhat tuyuutaulutiglu talvunga 
procurement@tunngavik.com (una "Apiqhuutinun Uqagakhaq"). Quyaginnaq kiudjutit uvvaluuniin 
aallannguqtirutit RFP-mut iliuraqtauniaqtut NTI-kkunnun qaritauyaliqiviani uvvaluuniin uqautaulutik 
tamainnut qaitquyauyut ilauyut. 

2.2 Maligakhait uvvalu Atuqtakhait 

mailto:procurement@tunngavik.com
mailto:procurement@tunngavik.com

(a) NTI-kkut taimaaqtitaaqtaat una RFP quyaginnaq uvvalu tuniffaarlugu quyaginnaq qanuriniitigut, 
munarihimaittumik hunamik, uvvalu Ikayuqtiuyuq piliulimaittuq akigaqtuinirmik NTI-kkunnit 
taimaalu taimaaqtaunikkut uvvaluuniin tuniyauffaangnikkut RFP.   

(b)  Aallannguqtiqtaaqtatit tuyuqtatit tukhiutit tikitinnagu umigvikhaa uvvaluuniin unguvarlugit 
quyaginnaq angiqtautinnagit imaa tunilugit NTI-kkunnut titiraqhimayumik tuhaqtidjutmik. 
Ilitturipkarniaqtavut tamaita Uuktuqtut angiqtaukpata qilamik. 

(c)  NTI-kkut qinngilugit quyaginnaq tukhiutit iniqtiqhimaittut ilaungitpata tamaita kangiqhidjutit 
apiqhuutauyut uvani RFP-mi, uvvaluuniin tautungnaiqhugit mikiyut ayuqhautit ihumagiyatik 
akhuurnanngittut. NTI-kkut ihaaqtaaqtait Ikayuqtit quyaginnaq tukhiut tuniyaukpat 
naunaiyariangani hunat tukhiutini.   

(d) NTI-kkut akililimaitait quyaginnaq akiligakhat atauttimuurlugit kiudjutit haffumunga RFP-mut. 
Tamaita   akiligakhat Uuktuqtup munariyakhait. 

NTI Akiliqhilimaittugut kinamigliqaa upalungaiyariangani kiudjutimik uuminnga RFP-mik, 
ukuangunngittuq Inuit Nanminiit titiraqhimayut NTI-kkut Inuit Nanminiinik Atiliurvingmi, 
Atanilluaq ihumakpat. Apiqhuutit tuyuqtauyaaqtut titiraqhimayumik haffumunga Apiqhuiyinun 
Hivayagakhamun. 

(e) Una RFP ilitariyaungittuq tunigiami unaluuniit pitquyauyuq akihaqturiami. NTI-kkut 
angiriaqangittut tukhiutinik, akikitqiyaugaluaqtilluni. 

(f) Kaantulaak pikpat uumannga RFP-mit, tuniyauniaqtuq uuktuqtumut kiuyuq nakuutqiyamik 
tuniyurlu nakuutqiyamik, taimaa NTI-kkut ihumaliuqtait. "Kiuttaaqtuq" uuktuqtuq kinaliqaak 
piyait RFP ihariagiyanginnik nakuuyumik iniqtiqtaaqtaa havaaq naunaiqhimayuq.   

(g) Kaantulaak ilitariyauhimayuq titiraqhimayuq angiruti aivadjutigiyaukpat sainiqtaukpallu. 
Uuktuqtuq piqangittuq maligatigut aallanigluunniit pilaarutinik ataani uumani RFP kihiani 
kaantulaak sainiqtaukpat. 

(h) Kaantulaak ilaqarniaqtuq ihuaqtunik ilanginnik uumani RFP-mi, angiqtauhimayuq tukhiruti, 
aallallu pidjutit tamarmik angiqatigiiglutik, naliannin angiqtauhimayumi tukhirutimin 
aivadjutinilluunniit. NTI-kkut aivadjutigittaaqtait aallannguqtirutit quyaginnarnun Uuktuqtunun 
tunihimayuq tukhirutimik.   

(i) Ihuiguhuutiqaqqat qitqani una RFP uvvalu kingulliq kaantulaak, una kaantulaak akimayuq.   

(j) Ihivriurnikkut katimayiit ihivriungniaqtait atauttit tukhiutit. NTI-kkut avaliittumik ihumaliuqtut 
qanuq atauttit tukhiutit aktilaangit ihivriungnikkut qanuriningit uvvalu piyariaqanngittut 
naunaiyarlugit ihumaliurutit Uuktuqtunun. 

(k) NTI-kkut akhuuqhaiyut aturlugit Inuit tamayait, kivgaqtuutit, havaangningit, ilihaidjutillu 
hapkununga Inuinnarnun havaktinun quyaginnaq tukhiutinun (qinirlugit titiraqhimayut 4.5 
Atungningit Inuinnarnik Havaktitinirmun unalu 5.1 Tukhiutit Aktilaarutainun Atugakhat haffuma 
RFP kangiqhittiarumaguvin). Aturningit hapkua hunat piyauluarumayut uvvalu tautuktauyut 
ihuangningit ihivriuliraangata tukhiutit. Paqiniaqtatit titiraqhimayut angiqtauhimayut Inuit 
nanminiit NTI-kkut qaritauyaliqiviani uvvaluuniin pilugit NTI-kkunnit Inuit Nanminiitigut 
Titiraqtianit.   

(l) Tukhiutit naittumik-titiraqhimayut. Ilvit pikpat, apiriyauniaqtutit tunihilutit tuhaqtidjutinik, kitut 
ilauyut nakuutqiyamik kingullirmik tunihidjutikhamik. Akilirniaqtatit akiit hapkua tuhaqtidjutit 
ilingnik.   

(m) Quyaginnaq tukhiutit titiqqallu tuyuqtatit NTI-kkut nanminiriliqtait utiqtitaulimaittut 

3.0 (N) NTI-KKUT TUNIUQHAILAAQTUT AMIHUNIK 
KAANTULAAKHANIT UVUNGA RFP MUT. HUNANIK 
TUYUUTIGIYAKHANIK 

Taamna tukhiqtauhimayuq ilauqaqtukhaq tamainnik naunairutingnik titiraqhimayut ataani 
ihivriuqtauyaangat. 

Tukhirutikkut Qanurittukhauningit 

Naunaiyaiyaangat ihivriudjutikharnik tamatkiumayumik kihimi qilaminuaq, tukhidjutikhangit 
naunaitukhauyut ihuaqtumiklu. Malikhautingitkumigit tukhiqtauhimayuq hanaqidjutikhangit 
ayungnautiqarniaqtun Uuktuqtunik.  

Tukhidjutikhangit piqaqtukhat upautiyaangat tuniyaangat atuqtakharnik ihumagilugitlu 
naunairutikhangit tuniyauhimayut talvani RFPmi hunavalungniklu titiraqhimayunik talvani 
naunaitkutingni. 

Ilaliutiyakharaluat Makpiraat Iluaniittut naunairiami pilluaqtauyut ilangit tukhiutip 
ihuaqhaqhimayumik. Naunairlugit tamaita makpiraat naunaitpiaqtumik nampalgit 
aadjikkiiktumiglu Makpiraap Iluaniittunut. Nakuuyuq maliglugit pitquyauhimayut titirauhiit 
ihuaqhaqhimayullu taimaa tamaita uukturumayat aadjikkiiktumik ihumaliurutauyanganilu. 
• Tukhiruti Hivuagun Titiraq 
• Havagvingmi Atuqhimayait / Inmikkut uvvalu Ilagiingnikkut Ayuittait / Kinguani Havaakhat 

uvvalu Naunaitkutit 
• Piliurninga 

• Havaakhamut Qanuriliurutikhaq Havangnirmullu Upalungaiyaidjutaa 

• Havaakhamut Maniit atugakhat 

• Atungningit Inuinnarnik Havaktitinirmun 
 

3.1 Havagvingmi Atuqpakhimayaa / Nanminik Havaqatigiigutinilu Ayuruirutit / 
Kinguani Havaat Naunaipkutillu  

(a)  Naittumik titirarlugit nanminiriyat nappaktirinirmun havakpakhimayainnik (amigaitqiyat 2 
makpirningit) 

Taamna tukhiutinga uqaqtakharaluanga Ikayuqtiuyup pittaarninga munarigiami 
havauhikhaq/havaangit, ilaliutiyuq kihimi kigliqangittuq ukununnga: 

• Naittumik Ikayuqtiuyup timiqutigiyaanik, taapkunaniglu qanuqtun hivituyumik 
havakpakhimayainnik, havagvilluagiyainnik, qanurittuniglu ikayuutigiyainnik, qanurittuniglu 
ikayuqtainnik havaqatigivaktainnik; imaalu 

• Qaffiuvat havagaanginnaqtut uvvalu havakaffuktut havaktut uvvalu/uvvaluuniin kaantulaaktut 
Ikayuqtit havaktakhait havaakhamun, ilauyut quyaginnaq Inuit havaktut piinaqqata; 

• Havaqatigigungni Kaantulaaktilluaq – Tuglia-Qauyihaiyi/Kaantulaakti ihuaqhaqhimayuq, 
tuyudjavatit Kuapuliisitkut Naunaitkutait tamainnut paanariiktunut. Naunaittiarlugit qanuq 
paanariiktut atayut uuktuutikharni. Imaalu, puiguqtailugu uuktuutikhat ilaukpat "havaqatigiiktut 
havaqatigiiktut," angiqtaukpat, tamaita ilauyut titiraqtauniaqtut ilikkut kihimi atauttikkut 
inmikkut munariyakhait pidjutauyut angirutit RFP. 

(b)   Naunaiyaqlugit atauttit uvvaluuniin ilagiit ilihimayait uvvalu atuqhimayatit (anginiqhaq malguk 
makpirniit atauhirmun ilauyumun) 

Taamna tukhiutinga naunaiqtakharaluanga kitkut inuit uumani pitquyauyuq havaqatigiiktukhat, 
hunaungmat havaangit munariyangillu, ilihimayangit, ayuittaminik, qanuqtullu munarittaaqtait 
havaak ihariagiyauyuq. Tamainnut inungnut, ilaliutilugit atingit, ilihaqhimayait, naunaitkutaliriniq, 
unalu kituliqaak havakpakhimayangit Nunavunmi, ukiuqtaqtumi, Inuinnaqmiluuniit aadlaniluuniit 
Nunaqaqqaaqhimayut inuit timiqutigiyangillu. 

(c) Naunaiyarlugit Kinguani Havaakhat uvvalu Naunaitkutit 

Taamna tukhiutinga ilaliutiyukhaq atauhiugaluamik ihuaqtuq havauhikhaq (pingahunik) taamna 
Ikayuqtiuyuq piyait aadjikutariyaa havaamut ihariagiyauyuq unaluuniit ikayuqtauyumayumut NTI-
kkut, tautuktipkaiyuq Ikayuqtiuyup ayuittaminik havaamut. 

Ilaliutiyakharaluat havauhikhap ublunga qanuraaluktullu piyuq, qaffiuyut inuit havagvingmi ilauyut 
qanuriliuqtullu, mikiyumik qanuqtut havauhikhaq nakuuqpiaqtuq ikayuqtaunahuaqtumut, 
qanuqpiarlu Ikayuqtiuyuq havakhuni. 

Pilluarumayavut havaakhat takunnaqtut havakpakhimanikkut Nunavunmi, Ukiuqtaqtumi, 
imaaluuniit Inuinnarnik imaalu/imaaluuniit Nunaqaqqaaqhimayut inuit timiqutauyullu.  

Tunihiyukhauyutit atauhirmik ilikuuqtumik apiqhuqtauyumik (kinali havaqatigingitatit). NTI-kkut 
ihivriurlugit inmi naunaitkutitik uvvalu uqaqatigilugit havaktit quyaginnaq havaktatit hapkununga 
NTI-kkunnut uvvaluuniin Avikturniani Inuit Katimayiit ihumagilugit kihiqtitaulirumik. 

Ikayuqtiuyut ilihimayukhallu havakkumik aadjikiivyaktumik havaamik NTI-kkunnut kinguani, 
taapkua havaakhat kihiqtitauniaqtut naunaitkutinun naunaiyariangani qanuq nakuuyumik 
havaktait, qanuq ilaunikkut kinali havaakhamun, uvvalu ihuarningit havaakhanun 
apiqhuutauyunun uvani RFP-mi. 

3.1 Qanuqtut havangniaqitigu havaakhaq upalungaiyautivullu 
Taamna tukhiqtauhimayuq ilauqaqtukhaq 
• Naittumik uqauhirmik qanuq kagiqhidjutit havaamik, ukualu hunaliqaak ihumagiyauyut 

akhuurutauyullu ihuaqhagiangani 
• Naunaiyattiaqhimayut aviktuqhimayut havaakhat upautidjutait uvvalu havauhiit 

• Naunaiyattiaqhimayumik havaktakhanut upalungaiyautit atuqtakhaliuqhimayunik 
havaktakhaniglu, imaatullu naunaiyattiaqhimayumik inirvikhanik 

• Naunaittumik naunaiyaqhimayut iniqtirluarumayait hunallu tuniyauniaqtut 
•  Qanuq pihimaniaqigit havaakhaq ihuaqtumik aulapkarlugu, ilauyut qanurinningit ihivriurutit, 

upalungaiyautit, qanurlu piyaangani kiglikhait havaktauyut 

3.2  Havaakhamut Maniit Atuqtakhat (Akiliqtakhat Akiliqtakhallu)) 
Tukhiut titiraqhimayukhaq tamainnut havaakhap maniktigut ihuaqtumik naunaiyaqhimayumik, 
mikiniqhakkut: 

• Ayuittiarnikkut Akiligakhat Akiit: Tunihiyukhauyutit naunaitkutinik tautungnaqtunik akiinik 
atauttinun qanuriniinnut havaqatigiit ilauyut (ilauyut kaantulaaktunun), uvvalu akiit 
tingmidjutikkut ikaarniit atuqtaukpata uvvaluuniin aallanngakpata. Hapkua akiit ikaarniitigut 
uvvaluuniin ubluni. Akiit aadjikiikpata tamainnut pingahunun auladjutinun, uqainariaqaqtat 
uvvalu aturlugu atauhiq titirarvikhaq akiinun. Atauhiq pingahunin naunaitkutinin ataani 
ilauyukhaq. Ubluni akiit ihumagiyauyut 8nik ikaarninik havangnikkut ubluani. Ikiniqhait 
qaffiuningit havaktut ilihaqtitakhat qulit tallimauyut (15). 
 

AVVANGA #1 AKIKHAIT– HAVAKTULIQIYITKUT IKAYUQTIT  
Ilagiiktut Ilauyut 
Katitirviingit 

Ikaarnikkut 
Akikhangit HR-
kkunnit 
Ikayuktikhailiuqtunik 

Atautimiitun 
Ikaarningit HR-
kkunnit 
Ikayuutikharnik 

Atauttimiitun 
Akikhangit HR-
kkunnit  
Ikayuutikharnik 

Angayukhiq, 
pidjutauyunik 
ayuittiaqhimayut 

   

Qitqani    
Nukaqhiit    
Titiqqiqinirmut    
Aallat    
Atauttimut   (a) 

 

AVVANGA #2 AKIKHAIT – AYUIQHAIDJUTIKHAMUT ILIHAUDJUTAA 

Ilagiiktut Ilauyut 
Katitirviingit 

Ikaarnirnianit 
Akikhangit 
Ayuiqhainikkut 
Upalungairutikharnik 

Atauttimiitun 
Ikaarningit 
Ayuiqhaqtukharnik 
Upalungairutikharnik 

Atauttimiitun 
Akikhangit 
Ayuiqhainikkut 
Upalungairutikharnik 

Angayukhiq, 
pidjutauyunik 
ayuittiaqhimayut 

   

Qitqani    
Nukaqhiit    
Titiqqiqinirmut    

Aallat    
Atauttimut   (b) 

 

AVVANGA #3 AKIKHAIT – AYUIQHAUTIKHARNIK UPALUNGAIRUTIKHARNIK 
AULADJUTIKHARNIK 

Ilagiiktut Ilauyut 
Katitirviingit 

Ikaarnirmik 
Akikhangit 
Ayuiqhautikharnik 
Auladjutikharnik 

Atauttimiitun 
Ikaarningit 
Ayuiqhautikharnik 
Auladjutikharnik 

Atauttimiitun Akikhangit 
Ayuiqhautikhangit 
Auladjutikharnik 

Angayukhiq, 
pidjutauyunik 
ayuittiaqhimayut 

   

Qitqani    
Nukaqhiit    
Titiqqiqinirmut    
Aallat    
Atauttimut   (c) 

 

Katitirlugit atauttimiitun akikhangit katitirviangit #1(a) #2(b) unalu #3(c) ataaniittut: 

 

Akituutilaanga (a)________ + Akituutilaanga (b)________ + Akituutilaanga (c)_______ = 
Atauttimut Kaantulaak Akituutilaanga ___________ 

 

Naunaiqhimalugu: Ukuat akikhangit aulalimaittun talvuuna tamaat havaaqharnun/kaantulaaqharnullu.  

• Quyaginnaq aallat akiit, ilaliutihimayut, uvvaluuniin akikhilaagutit 
o Tukhiutit uqaqhimayukhat inuk tuyuqtuq akiliqhipkainiaqtuq titiqiqinikkut uvvaluuniin 

atan’nguyap akiligakhaanik. Angiruvit, uqaqtakhait pusaatingit. Akiligakhaq, ihuaqqat, 
avatqulimaittuq 10 pusaat havaakhap maniktigut (ilaungitut GST uvvalu aallat akiligakhat). 
 
Naunaiqhimalugu: Ikayuqtiuyut inikhailiurumik kiuyaangat apiqutingnik naunaitkutingni, 
atugiaqaqtun nunamik ihuaqhaidjutikharnik.  

Akiliakhangit naunaitkutangit (ukunatitut akiliriami havaaq inirumi iliuraihimaittumikluuniit maliklugu 
ihuarhaqhimayuq naunaipkainiq havaangaluuniit – ihuaqtuq ihuaqtumik ihuaqhaqhimagumi 
pittaarumi).  

Qaffi taalauyut ittukhaugaluaq maningnik cents-miklu, ilaliutingittuq GST, takunnaqturlu Kaanataup 
maninganik. Tukhiutinga naunaiqtakharaluanga piyumayanganik akiliqtakhanganik iliuraqhimayuq 
ilaliutittaaqturlu atuqtaunginnaqtuq akiliqtakhaq uuktuutinga.  

Tamaita maniit atuqtangit unalu nanminiriyangit akingit itqurnarutauniaqtut ihariagiyuqlu 
havauhikhamut atan'nguyamit angirutinga taimaa uuktuqtuq tikkuaqtaukpat kaantulaaktittigiami NTI-

kunnut. Inuit nanminiit titiraqhimayut NTI-kkut Inuit Nanminiit Atiliurviani pivaktut 20%-mik 
akikhilaarutikhamik (Inuit Nanminiit Ihuaqhautait) akiligakhanut akiliqtugauyunullu ilagiyainut 
uukturumayamingnut. Piyaangani una ihuaqhaidjutikhaq, uuktuutikhat takupkaiyukhat kina 
nanminiriyaa. Titiraqhimayakhaillu tamaita kaantulaaqaqtut akiliqtakhallu akiliqtakhallu turaangayut. 
Taamna 20% ihuaqhaut atuqtaulimaittuq havaakhanut kaantulaaqaqtitauyunut Inuinnaungittunut 
havagviuyunut.  Taamna Inuit Nanminiqaqtunik Ihuaqhaidjutikharnik atuqtaugiaqaqtun 
tukhidjutikharnik Inuinaungittunik havagvingnin taimaa ilanga havaakhaq kaantulaaqtitauniaqtun 
Inuinarnik havagvingnin. 

Ahiagut tunihinikkut kangiqhidjutinik apiqhuutinik uvani RFP, Ilanga A unalu Ilanga B 
iniqtiqtauyukhak uvvalu sainiqtaulutik tukhiutit ihumagiyauyaangani. 

Aturningit Inuit Havaktikhanik 

NTI-kkut ikayuqtait havaktitinirmun Inuinnarnik uvvalu aturlugit Inuinnarnik havaktinik. 
Ilitariyauyaami atungniranun Inuinnarnik havaktinik, kaantulaatigut tukhiutit tautuktittiyukhat 
naunaiyaqhimayunik qanuq tamangnik uuktuqtuq uvvalu quyaginnaq kaantulaaktut upalungaiyautait 
aturlugit Inuit havaktilugit. Tukhiutit tautungnaqtut atungningit Inuinnarnik havaktitinirmun 
(talvunngaqpiaq uvvaluuniin kaantulaatigut) maniliuqtaaqtut imaa 20 pusaatmik atauttimun 
naunaitkutanik. Akimayuq uuktuqtuq unniudjuiyukhaq atungninganun Inuinnait havaatigut kaantulaak 
aularutikpat, pinngitkumigit tukhiqtauyut Inuit havaktitinikkut turaarutait pidjutiqangniaqtut 
ihuinaarutinik.  

 

Una RFP ilaqaqtukhaq Inuit Ikayuutikhainnik Puuqhimayunik atauhirmik amigaittunigluuniit 
hapkuninnga (ihuaqqat) takunnaqtumik qanuqtut Inuit ikayuqtauniaqtut kaantulaaqaqtumit. Inuit 
Ikayuutikhait Puuqhimayut tuniyaulayut aallamik 10%-nguyumik atauttimut naunaitkutanik. Aturluni 
Inuinnarnik havaktinik;    

Ilihaidjutit uvvalu ayuittamingnik-pivallianirmun Inuinnarnun;    

Havaktittilutik Inuit nanminiinik kaantulaaktitaulutik; uvvalu   

Maniliurnahuarniq nunallaani. 

Inminut pidjutiqaqtunut ilauyukhaungittuq uqarnahuaqtainnut 

Tukhiutit uqaqhimayukhat quyaginnaq itquumayut uvvaluuniin piyaaqtut inminut pidjutiqaqtunut 
ilauyukhaungittuq uqarnahuaqtainnut. NTI-kkut maligakhait pipkaingittut ilagiingnun ilauyunun NTI-
kkunnut Katimayiinun, Havaktinun, havaktinulluuniin havaqatigilugit NTI-kkut maniliurahuarlutik, 
anginiqharmik naunaiyautiqaqtut "ilagiit." Kangiqhitiarumaguvin, hivayarlugit Apiqhuiyunun 
Hivayagakhaq. 

4.0 ATULIRUMAYAUYUQ NAUNAIYARNINGANIK 

4.1 Tukhiqtauhimayuq Naunaiyautikhangit Naunaitkutikhangit 

Tukhiutit taapkua ihumagiyauyut iniqtiqhimayut ihivriuqtauniaqtut pihimalugit hapkua pidjutit: 

Ihariagiyauyuq Naunaitkutinga Naunaitkutikhangit 
Piinarialgit 

Havakpakhimayatit: 10 
Atauttit uvvalu ilagiit ilihimayait/atuqhimayait: 10 
Kingulliuyut Havaakhangit Naunaitkutikhangillu: 
10 

 
30 

Havaakhamut Upautiniq unalu Havaamut 
Ihumaliurut 

30 

Havaakhangit Maniit Atuqtauyukhat 
(Nalautiqhimayut Akikhangit Akiliktauyukhallu, 
ilauyullu Inuit Nanminiqaqtunik 
Ihuaqhaidjutikharnik, pigiaqagumi) 

20 

Aturningit Inuit Havaktikhanik 20 

Atauttimut Kihiqtitautit 100 

Pilimaittutin naunaitkutikharnik talvani Tukhiqtauhimayuq Naunaiyariikhimayuq Naunaitkunmi taimaa 
Uuktuqtun tuninngitkumigit naunairutingnik. 

